ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ ՄԱՐԶԻ ԱՊԱՐԱՆ ՀԱՄԱՅՆՔԻ ՎԱՐԴԵՆՈՒՏ ԵՎ ԱՐԱԳԱԾ ԲՆԱԿԱՎԱՅՐԵՐՈՒՄ ԳՏՆՎՈՂ ՈՐՈՇ ՏԱՐԱԾՔՆԵՐԻ ՆԿԱՏՄԱՄԲ ՀԱՆՐՈՒԹՅԱՆ ԳԵՐԱԿԱ ՇԱՀ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Արագածոտնի մարզի Ապարան համայնք
	31-05-2023

	
	1697

	 Քանի որ ՀՀ կառավարության 2023 թվականի մարտի 2-ի N 279-Ա որոշմամբ հավանության է արժանացել «Արագած» ներդրումային ծրագիրը, ուստի դրական եմ վերաբերվում վերոհիշյալ որոշման նախագծին։
	Ընդունվել է։

	2. Կրթության, գիտության, մշակույթի և սպորտի նախարարություն
	31-05-2023

	
	01/14.1/13564-2023

	Դիտողություններ և առաջարկություններ չկան։
	Ընդունվել է։

	3. Արագածոտնի մարզպետարան
	01-06-2023

	
	01/5.1/02674-2023

	Դիտողություններ և առաջարկություններ չկան։
	Ընդունվել է։

	4. Կադաստրի կոմիտե
	01-06-2023

	
	ՍԹ/7295-2023

	Նախագծի 3-րդ կետի 2-րդ ենթակետի համաձայն՝ ՀՀ էկոնոմիկայի նախարարությունը օտարման գործընթացների իրականացման համակարգողն է: Միաժամանակ Նախագծի 5-րդ կետով առաջարկվում է Ապարան համայնքի ղեկավարին օժանդակել պայմանագրերի՝ սահմանված կարգով կնքման գործընթացին, ուստի անհրաժեշտ է Նախագծում հստակեցնել սեփականության օտարման պայմանագրերի կնքման համար իրավասու սուբյեկտին:
	Ընդունվել է։









	5. Քաղաքաշինության կոմիտե
	05-06-2023

	
	01/11.4/6906-2023

	Առաջարկվում է «Հավելված 2»-ում ներառված սխեմայում նշել օտարվող հողամասերը իրենց կադաստրային ծածկագրերով, նպատակային և գործառնական նշանակություններով՝ համապատասխան պայմանական նշաններով:
Միաժամանակ տեղեկացվում է, որ ՀՀ քաղաքաշինության կոմիտեն Որոշման ընդունումից հետո պատրաստակամ է իր լիազորությունների շրջանակում աջակցել ծրագրի իրականացմանը:
	Չի ընդունվել։
Նշված տեղեկատվությունը լրացված է նախագծի Հավելված 1-ում, և Հավելված 2-ում նշելու հնարավորության բացակայությունից ելնելով՝ այն նաև .dwg ձևաչափով կցված է նախագծի փաթեթին։

	6. Ֆինանսների նախարարություն
	05-06-2023

	
	01/11-1/11080-2023

	Առաջարկություններ և դիտողություններ չկան։
	Ընդունվել է։

	7. Շրջակա միջավայրի նախարարություն
	09-06-2023

	
	1/02.5/9175-2023

	Առարկություններ չկան։
Համաձայն «Շրջակա միջավայրի վրա ազդեցության գնահատման և փորձաքննության մասին» օրենքի 14-րդ հոդվածի՝ «ՌԻԴ» սահմանափակ պատասխանատվությամբ ընկերության կողմից ներկայացված՝ ամառային և ձմեռային զբոսաշրջային, լեռնադահուկային, էկո-գյուղատնտեսական արտադրության կենտրոնի ստեղծման և ջրամբարի կառուցման «Արագած» ներդրումային ծրագիրն ենթակա է  շրջակա միջավայրի վրա ազդեցության գնահատման և փորձաքննության (այսուհետ՝ ՇՄԱԳ փորձաքննություն):
       Համաձայն Հայաստանի Հանրապետության ջրային օրենսգրքի 21-րդ, 29-րդ, 30-րդ հոդվածների՝ ցանկացած տեսակի ջրօգտագործման համար յուրաքանչյուր ոք պարտավոր է ստանալ ջրօգտագործման թույլտվություն, ինչը տրամադրում է ջրային ռեսուրսների կառավարման և պահպանության մարմինը՝ ներկայացված հայտի հիման վրա։ 
        Մինչ նախատեսվող գործունեությունը ՇՄԱԳ փորձաքննության ներկայացնելն անհրաժեշտ է ստանալ ջրօգտագործման թույլտվություն։
	Ընդունվել է։

	8. Տարածքային կառավարման և ենթակառուցվածքների նախարարություն
	06-07-2023

	
	ԳՍ/14.1/17815-2023

	Առաջարկում ենք նախագծի նախաբանում իրավական ակտերը շարադրել ըստ իրավաբանական ուժի:
Միաժամանակ «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի համաձայն՝ անհատական իրավական ակտ է համարվում  նորմատիվ իրավական ակտի հիման վրա և դրան համապատասխան ընդունված գրավոր իրավական ակտը, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց:
       Ելնելով վերոգրյալից հայտնում ենք, որ ՀՀ կառավարության 2023 թվականի մարտի 2-ի N 279-Ա որոշումը լիազորող նորմ չի կարող համարվել, առաջարկում ենք խմբագրել:

ԱՐԱԳԱԾՈՏՆԻ ՄԱՐԶՊԵՏԱՐԱՆ
Տեղեկացնում ենք, որ «Հայաստանի Հանրապետության Արագածոտնի մարզի Ապարան համայնքի Վարդենուտ և Արագած բնակավայրերում գտնվող որոշ տարածքների նկատմամբ հանրության գերակա շահ ճանաչելու մասին» Կառավարության որոշման նախագիծը քննարկվել է ՀՀ Արագածոտնի մարզպետի աշխատակազմում Ապարան համայնքի ղեկավարի հետ: 
Հայտնում ենք, որ որոշման նախագծի վերաբերյալ առաջարկություններ չկան:
	Ընդունվել է:

	9. Արդարադատության նախարարություն
	19-06-2023

	
	/27.2/28132-2023

	1. Նախագծի անվանման մեջ «Ա» տառն անհրաժեշտ է փոխարինել «Ն» տառով՝ նկատի ունենալով «Նորմատիվ իրավական ակտերի մասին» օրենքի 2-րդ հոդվածի 1-ին մասի 1-ին կետի պահանջը:
	Ընդունվել է։

	2. Նախագծի 3-րդ կետի 4-րդ ենթակետով նախատեսվում է, որ սույն որոշմամբ հանրության գերակա շահ ճանաչված անշարժ գույքի միավորների և դրանցում առկա սեփականության օբյեկտների նկարագրության արձանագրության կազմման գործառույթներն իրականացնում է ընկերությունը, իսկ 5-րդ ենթակետով նախատեսվում է, որ սույն որոշմամբ հանրության գերակա շահ ճանաչված անշարժ գույքի միավորների և դրանցում առկա սեփականության օբյեկտների նկարագրության արձանագրության կազմման աշխատանքներն իրականացվում են Հայաստանի Հանրապետության կառավարության 2007 թվականի հունվարի 25-ի N 108-Ն որոշմամբ (այսուհետ՝ Որոշում) սահմանված կարգով և նկարագրության արձանագրության օրինակելի ձևով:
 Վերոգրյալի կապակցությամբ հայտնում ենք, որ Որոշման 4-րդ կետով հաստատված N 2 հավելվածի 2-րդ կետի համաձայն՝ Գերակա հանրային շահ ճանաչելու մասին որոշումն ուժի մեջ մտնելուց հետո, երեք ամսվանից մինչև մեկ տարվա ընթացքում, լիազոր մարմինը կազմում է օտարվող սեփականության նկարագրության արձանագրություն:
Վերոգրյալը հաշվի առնելով գտնում ենք, որ սեփականության օբյեկտների նկարագրության արձանագրության կազմման աշխատանքներն ձեռքբերող ընկերության կողմից չի կարող իրականացվել:
	Ընդունվել է։

	3. Նախագծի 3-րդ կետի 1-ին ենթակետով նախատեսվում է, որ «սույն որոշման 2-րդ կետով հաստատված հավելվածներում նշված տարածքների ձեռք բերող է հանդիuանում «ՌԻԴ» սահմանափակ պատասխանատվությամբ ընկերությունը»:	Վերոգրյալի կապակցությամբ հայտնում ենք, որ «Հանրության գերակա շահերի ապահովման նպատակով սեփականության օտարման մասին» օրենքի (այսուհետէ օրենք) 7-րդ հոդվածի 3-րդ մասի համաձայն՝ Եթե ձեռքբերողը պետությունը չէ, ապա հանրության գերակա շահ ճանաչելու մասին կառավարության որոշմանը կցվում է համապատասխան ոլորտի պետական կառավարման մարմնի և ձեռքբերողի միջև կնքված պայմանագիրը, որով սահմանվում են սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը: (…):			
Վերոնշյալը հաշվի առնելով առաջարկում ենք կառավարության որոշմանը կցել համապատասխան ոլորտի պետական կառավարման մարմնի և ձեռքբերողի միջև կնքված պայմանագիրը:
	Ընդունվել է։

		4. Նախագծի 5-րդ կետի 2-րդ ենթակետի համաձայն՝ կառավարությունը առաջարկում է Ապարան համայնքի ղեկավարին՝ պայմանագրային պարտավորությունների խախտման համար նախատեսել պատասխանատվություն Հայաստանի Հանրապետության օրենսդրությամբ սահմանված կարգով։ Վերոնշյալի կապակցությամբ հայտնում ենք, որ Օրենքի 7-րդ հոդվածի 3-րդ մասի համաձայն՝ պայմանագիրը կնքվում է համապատասխան ոլորտի պետական կառավարման մարմնի և ձեռք բերողի միջև, որում սահմանվում է նաև պայմանագրային պարտավորությունների խախտման համար պատասխանատվությունը, ուստի համայնքի ղեկավարը չունի պայմանագրային պարտավորությունների խախտման համար պատասխանատվություն նախատեսելու համար Օրենքով պատվիրակված լիազորություն:		Վերոգրյալը հաշվի առնելով գտնում ենք, որ նախագծի 5-րդ կետի 2-րդ ենթակետն անհրաժեշտ է խմբագրել:
	Ընդունվել է։

	10. Վարչապետի աշխատակազմի իրավաբանական վարչություն
	10-08-2023

	
	02/12.21/27023-2023

	1. Նախագծի նախաբանում որպես լիազորող նորմեր նշված են նաև ՀՀ հողային օրենսգրքի 61-րդ և 66-րդ հոդվածների համապատասխան դրույթները, մինչդեռ՝ դրանք համադրելի չեն սույն որոշման բովանդակության հետ, քանի որ հանրության գերակա շահ ճանաչելու որոշումը տարածվելու է քաղաքացիներին և իրավաբանական անձանց սեփականության իրավունքով պատկանող հողամասերի վրա: Հետևաբար, վերոնշյալ դրույթները սույն որոշման համար լիազորող նորմեր չեն կարող դիտվել: 
	Ընդունվել է։ 

	2.Համաձայն «Հանրության գերակա շահերի ապահովման նպատակով սեփականության օտարման մասին» օրենքի 7-րդ հոդվածի 3-րդ մասի՝ եթե ձեռքբերողը պետությունը չէ, ապա հանրության գերակա շահ ճանաչելու մասին կառավարության որոշմանը կցվում է համապատասխան ոլորտի պետական կառավարման մարմնի և ձեռքբերողի միջև կնքված պայմանագիրը, որով սահմանվում են սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը (…): Մինչդեռ՝ նախագծի կից նյութերում վերոնշյալ պայմանագիրը առկա չէ:
	Ընդունվել է։ 

	3. Նախագծի 7-րդ կետի 1-ին ենթակետի համաձայն՝ Կառավարությունը առաջարկում է Ապարան համայնքի ղեկավարին՝ օժանդակել Ընկերության հետ պայմանագրի՝ սահմանված կարգով կնքման գործընթացին՝  ներառյալ պայմանագրային պարտավորությունների խախտման համար ՀՀ օրենսդրությամբ սահմանված կարգով պատասխանատվություն նախատեսելը։ Մինչդեռ՝ «Հանրության գերակա շահերի ապահովման նպատակով սեփականության օտարման մասին» օրենքի 7-րդ հոդվածի 3-րդ մասի համաձայն՝ պայմանագիրը կնքվում է համապատասխան ոլորտի պետական կառավարման մարմնի և ձեռք բերողի միջև, որում սահմանվում է նաև պայմանագրային պարտավորությունների խախտման համար պատասխանատվությունը, ուստի համայնքի ղեկավարը չունի պայմանագրային պարտավորությունների խախտման համար պատասխանատվություն նախատեսելու համար Օրենքով պատվիրակված լիազորություն:
	Ընդունվել է։  

	4. Նախագծի 6-րդ կետի համաձայն՝ սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: Մինչդեռ՝ «Նորմատիվ իրավական ակտերի մասին» օրենքի 23-րդ հոդվածի 6-րդ հոդվածի համաձայն՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ: Նկատի ունենալով վերոգրյալը՝ առաջարկում ենք նախագծի 6-րդ կետը համապատասխանեցնել օրենսդրական պահանջին:
	Ընդունվել է։ 

	11․Վարչապետի աշխատակազմի տարածքային զարգացման և շրջակա միջավայրի
հարցերի վարչություն
	10-08-2023

	
	02/12.21/27023-2023

	1. Նախագծի անվանման մեջ «Ա» տառն անհրաժեշտ է փոխարինել «Ն» տառով՝ նկատի ունենալով «Նորմատիվ իրավական ակտերի մասին» օրենքի 2-րդ հոդվածի 1-ին մասի 1-ին կետի պահանջը:
	Ընդունվել է։  

	2. Նախագծի նախաբանում հղում է տրված ՀՀ հողային օրենսգրքի 61-րդ հոդվածին և 66-րդ հոդվածի 1-ին մասի 5-րդ և 11-րդ կետերին, որոնցով կարգավորվում են պետության և համայնքների սեփականությանը պատկանող հողամասերի մասնավորեցման, օտարման և ուղղակի վաճառքի հետ կապված հարաբերությունները:
Հաշվի առնելով այն հանգամանքը, որ Նախագծով հանրության գերակա շահ են ճանաչվում քաղաքացիներին և իրավաբանական անձանց պատկանող հողամասեր՝ առաջարկում ենք վերանայել Նախագծի նախաբանում նշված վերոնշյալ հղումները:
Միաժամանակ, հաշվի առնելով սույն եզրակացության 1-ին կետով ներկայացված նկատառումը՝ անհրաժեշտ է քննարկել Նախագծի նախաբանում ՀՀ կառավարության 2023 թվականի մարտի 2-ի N 279-Ա որոշմանը հղում տալու նպատակահարմարության հարցը:
	Ընդունվել է։  

	3. Հաշվի առնելով «Հանրության գերակա շահերի ապահովման նպատակով սեփականության օտարման մասին» ՀՀ օրենքի 7-րդ հոդվածի 3-րդ մասը, ըստ որի՝ եթե ձեռքբերողը պետությունը չէ, ապա հանրության գերակա շահ ճանաչելու մասին կառավարության որոշմանը կցվում է համապատասխան ոլորտի պետական կառավարման մարմնի և ձեռքբերողի միջև կնքված պայմանագիրը, որով սահմանվում են սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը, հայտնում ենք, որ՝
1) նախագծին կից նյութերում բացակայում է համապատասխան ոլորտի պետական կառավարման մարմնի և ձեռքբերողի միջև կնքված պայմանագիրը,
2) անհասկանալի է Նախագծի 7-րդ կետով համայնքի ղեկավարին պայմանագրային պարտավորությունների խախտման համար պատասխանատվություն նախատեսելու լիազորություն սահմանելու հանգամանքը:
Առաջարկում ենք վերանայել:
	Ընդունվել է։  

	4. Նախագծի N 1 հավելվածն անհրաժեշտ է համապատասխանեցնել ՀՀ կառավարության 2023 թվականի մարտի 2-ի «ՀՀ Արագածոտնի մարզի Ապարան համայնքի տարածքում «Արագած» ներդրումային ծրագրին հավանություն տալու և ծրագիրն իրականացնելու նպատակով «Ռիդ» սահմանափակ պատասխանատվությամբ ընկերությանը հողամասերն ուղղակի վաճառքի ձևով օտարելուն համաձայնություն տալու մասին» N 279-Ա որոշման N 7 հավելվածին, մասնավորապես՝ Նախագծի N 1 հավելվածում հստակեցնել հանրության գերակա շահ ճանաչվող գույքերի սեփականության տեսակը:
	Ընդունվել է։   

	5. Նախագծի ամփոփաթերթի համաձայն՝ պետական կառավարման համակարգի մարմինների կողմից ներկայացված մի շարք նկատառումներ ընդունված են, սակայն նախագծի ուսումնասիրության արդյունքում՝ պարզ է դառնում, որ իրացված չեն:
Վերոգրյալ դիտարկման համատեքստում, հայտնում ենք, որ Նախագծի ամփոփաթերթը ևս լրամշակման կարիք ունի:
	Ընդունվել է։  

	12.Կադաստրի կոմիտե
	13-09-2023

	
	ՍԹ/12500-2023

	Նախագծի Հավելված 1-ի ուսումնասիրության արդյունքում պարզվել է, որ ցանկում ներառված տվյալներում առկա են որոշ անհամապատասխանություններ գրանցման էլեկտրոնային մատյաններում առկա տվյալների հետ: Մասնավորապես՝ 02-102-0102-0042 և 02-102-0102-0043 ծածկագրերով հողամասերը ցանկում նշված են՝ որպես համայնքային սեփականություն հանդիսացող գույք, սակայն գրանցման տվյալներով դրանք հանդիսանում են քաղաքացու սեփականություն, գույքերի մակերեսները նշված են համաձայն կադաստրային քարտեզներում առկա տվյալները, որոնք որոշ դեպքերում չեն համապատասխանում կատարված իրավունքի պետական գրանցման տվյալներին:
   Ելնելով վերոգրյալից առաջարկում ենք Հավելվածում 1-ում ներառել միայն բնակավայրերի անվանումները և հողամասերի կադաստրային ծածկագրերը, իսկ մյուս տվյալները (հողամասի նպատակային և գործառնական նշանակությունները, մակերեսը, սեփականության սուբյեկտը) կհստակեցվեն հողամասերի սահմանների ուղղման և օտարման գործընթացների շրջանակներում։

	Ընդունվել է։

